
Beth yw sgan uwchsain trawsrectol (TRUS) a biopsi? 

Mae sganiau uwchsain trawsrectol yn caniatáu i archwilio chwarren y 

brostad yn fanwl a chymryd biopsïau (samplau) bychain.  Caiff y 

biopsïau eu hanfon i’r labordy i chwilio am newidiadau diniwed (nid 

canser), chwydd neu ganser y brostad. 

 

Beth yw buddion y prawf hwn? 
Diagnosio neu ddiystyru canser y prostad. 

 

Ble mae Chwarren y Brostad? 

Mae chwarren y brostad islaw’r bledren ac o flaen y rectwm.  Mae’r 

wrethra (y biben ddŵr) yn gadael y bledren, yn mynd drwy ganol y 

brostad ac yn gorffen ym mhen blaen y pidyn.  

 (gweler y diagram isod). 

Ble mae Chwarren y Brostad a beth mae'n ei wneud? 

Organ atgenhedlu yw hi.  Ei phrif swyddogaeth yw creu hylif sy’n 

maethu’r sberm ac yn helpu i wneud y semen yn hylifol ar ôl alldafliad. 

 

Pryd a ble gwneir TRUS a biopsi? 

Caiff y profion hyn eu gwneud yn Ysbyty Brenhinol Gweent yn yr Adran 
Cleifion Allanol Wroleg.  Cewch 1-2 wythnos o rybudd ynghylch amser yr 

apwyntiad.  Os nad yw’r apwyntiad yn gyfleus, rhowch wybod i ni cyn 

gynted â phosibl ac fe ail-drefnwn eich apwyntiad.   

Ffoniwch yr adran Wroleg ar:- 01633 656466. 

 

Rhybudd:  Cewch rybudd ei bod yn bosibl yr amherir ar dasgau â sgil 

e.e. gyrru gan y gwrthfiotigau a gewch cyn eich biopsi, dylech felly 

drefnu bod rhywun yn eich gyrru i ac o’r apwyntiad. 

 
Oes angen i mi wneud unrhyw beth cyn y prawf? 

Os ydych chi’n cymryd unrhyw wrthgeulyddion/gwrthblatledau 

(meddyginiaethau sy’n teneuo’r gwaed) megis warffarin, aspirin, 

clopidorgel (Plavix), dipyridamole neu dabledi gwrth-lidiol megis brufen 

neu voltarol, mae angen i chi gysylltu â ni cyn gynted â phosibl 

ar:- 01633 656466 i drafod stopio cymryd y feddyginiaeth hon cyn 

eich biopsi.  Cewch fwyta ac yfed fel arfer. 

 

PWYSIG 

Os ydych yn gweithio mewn ysbyty, yn ffermwr neu rydych chi wedi cael 
sepsis yn dilyn biopsy, bydd angen i chi gael swab rectol i ddod o hyd i 

unrhyw haint posibl oherwydd rydych chi'n wynebu risg mwy o gael 

haint arall ar ôl y biopsi ar y brostad.    Ffoniwch Julie Simpson, Nyrs 

Arbenigol Wroleg ar:- 01633 238976 i drafod hyn. 

 

Beth fydd yn digwydd i mi pan ddof am y biopsi? 

Gofynnir i chi ddod tua 15 munud cyn eich apwyntiad er mwyn i ni allu 

gofyn ambell gwestiwn i chi ynghylch eich iechyd cyffredinol.  Cewch 

dabledi gwrthfiotig i’w cymryd cyn eich biopsi, bydd hyn yn helpu i 
ostwng y risg o haint.  Bydd y doctor yn gofyn i chi lofnodi ffurflen 

gydsynio i ddweud eich bod yn cytuno i barhau â’r prawf.  

A fydd y driniaeth yn brifo? 

Mae rhan fwyaf y bobl yn disgrifio’r weithdrefn fel anghyfforddus yn 

hytrach na phoenus.  Cewch anaesthetig yn y brostad, a ddylai helpu i 

leihau’r anghysur hwn.  Os ydych chi’n dal i’w deimlo’n anghyfforddus 
iawn, mae’n bosibl y cewch Entonox (nwy ac aer).  Os ydych chi’n dal i 

deimlo anghysur mawr, rhowch wybod i'r meddyg. 

 

Sut caiff y prawf ei wneud? 

Gofynni i chi dynnu eich trowsus a’ch dillad isaf cyn gorwedd ar eich 

ochr a’ch pengliniau tua’ch gen.  Bydd nyrs yno gyda chi yn ystod y 

weithdrefn.  Bydd y meddyg yn rhoi archwilydd uwchsain i’ch rectwm 

(cyfeiriwch at y diagram), bydd hyn yn galluogi'r meddyg i edrych ar 

eich chwarren brostad.  Yna bydd yn cymryd lluniau a mesuriadau o’ch 

prostad.  Fel arfer cymerir 10 biopsi gan ddefnyddio  
nodwydd denau.  Tua 15 munud yw hyd y llawdriniaeth.  

Beth fydd yn digwydd ar ôl y prawf? 

Gofynnir i chi aros am hanner awr i wella ar ôl y prawf.  Bydd angen i 

chi roi sampl wrin i ni wedyn er mwyn i ni allu gweld faint o waed sydd 

ynddo.  Cewch wrthfiotigau i fynd adref â chi a gwybodaeth am beth 

dylech ei ddisgwyl yn y dyddiad ar ôl y prawf.  Mae’n bwysig iawn eich 

bod yn cwblhau’r cwrs o wrthfiotigau er mwyn lleihau’r risg o gael haint. 

 
Beth yw’r risgiau?  

 

Cyffredin  Gwaed yn yr wrin a charthion am 1-2 wythnos ac yn y 

semen am  

   1-2 mis ar ôl y biopsi. 

Achlysurol Peth anghysur am ambell awr ar ôl y biopsi – fel arfer 

bydd cymryd paracetamol yn lleddfu hyn (cyn bellech na 

rybuddwyd chi erioed i osgoi’r feddyginiaeth hon).  
Dylech osgoi poen laddwyr sy’n teneuo’r gwaed, megis 
aspirin a brufen am 24-48 awr tan fo’r gwaed yn yr wrin yn 

clirio.  

   Tolchenau gwaed yn ffurfio yn y bledren. 

   Anhawster yn pasio wrin ac angen dod i mewn i'r ysbyty  
   a chatethreiddio wrin. 

   Haint ar yr ardal wrin ac angen gwrthfiotigau. 

 

Prin   Haint difrifol. 

 

Os nad yw un o’r uchod yn tawelu, rydych yn cael symptomau fel 

y ffliw a/neu os oes gwres arnoch yn y 24-48 awr gyntaf, 

cysylltwch â’r Adran Asesu Llawfeddygol ar frys, 01633 656384, 

mae’n bosibl y bydd angen i chi fynd i’r ysbyty am driniaeth 

wrthfiotig.   
 

Pryd caf i’r canlyniadau? 

Fel arfer mae’n cymryd 2-3 wythnos i gael y canlyniadau, hirach os oes 

angen profion arbennig ar feinwe’r brostad.  Cewch apwyntiad i weld 

meddyg yn yr adran cleifion allanol, a fydd yn trafod y canlyniadau â 

chi.  Os nad ydych yn clywed unrhyw beth o fewn  

4 wythnos wedi eich biopsi, ffoniwch 01633 234990. 

 

Oes unrhyw ddewisiadau eraill yn hytrach na’r prawf? 

Yr opsiwn arall ydy biopsi trawsberinaidd (trwy’r croen rhwng y sgrotwm 

a’r rectwm) ond nid ydy hyn ar gael gan y GIG yng Nghymru ar hyn o 
bryd. 

 

Os oes gennych unrhyw gwestiynau neu bryderon, gweler y 

manylion cyswllt isod ar gyfer y wardiau Wroleg a’r nyrsys 

Wroleg:-  

 

Wardiau Wroleg 

 

Uned Asesu Llawdriniaethol  
Rhif Ffôn:- 01633 656384 

Ward Ddydd Wroleg:-   

Rhif ffôn:- 01633–656378/ 656377 

Llun – Gwener, oriau swyddfa  

 
 

Adran Cleifion Wroleg Allanol:- 

Rhif ffôn:- 01633 234979 

Llun – Gwener, oriau swyddfa  

 

 

Maureen Hunter, Ymarferydd Nyrsio Wroleg:- 

Rhif ffôn:- 01633 234758 

Llun – Gwener, oriau swyddfa  

 
 

Julie Simpson, Nyrs Arbenigol Wro-oncoleg:- 

Rhif ffôn:- 01633 238976 

 

 

Sian Lewis, Nyrs Arbenigol Wro-oncoleg:- 

Rhif ffôn:- 01633 238976 

 

 
Stef Young, Ymarferydd Nyrsio Cyn Derbyn: 

Rhif ffôn:- 01633 234533     

Llun – Gwener, oriau swyddfa  

 “Mae’r ddogfen hon ar gael yn Saesneg/  

This document is available in English”. 
 


